
                                                                             Ба маќомоти њудудии андоз                                                                    
                                                                                      (мувофиќи рўйхат) 
    

  
Дар Кумитаи андози назди Њукумати Љумњурии Тољикистон  

дархости Агентии хизмати давлатии назди Президенти Љумњурии 
Тољикистон аз 07.01.2014 № 04-7 оиди ба хизматчиёни давлатї ва 
шањрвандони ба хизмати давлатї ќабулшаванда мусоидат намудан 
љињати ќабули эъломия оид ба андоз аз даромад аз тарафи маќомоти 
андози мањалли зисташон мавриди баррасї ќарор дода шуд. 

Тибќи талаботи моддаи 31 Ќонуни Љумњурии Тољикистон «Дар 
бораи хизмати давлатї», моддаи 8 Ќонуни Љумњурии Тољикистон «Дар 
бораи мубориза бар зидди коррупсия» ва ќарори Њукумати Љумњурии 
Тољикистон аз 01.08.2005 № 289  хизматчии давлатї ўњдадор аст, ки њар 
сол на дертар аз 1 апрели баъди соли њисоботї ва шањрванд њангоми 
ќабул шудан ба хизмати давлатї ба маќомоти андози мањалли зист 
эъломия оид ба андоз аз даромад ва ба маќоми давлатии љойи кор 
эъломия оид ба вазъи молу мулк пешнињод намоянд.  

Санадњои меъёрии њуќуќии номбаршуда муайян намудаанд, ки 
пешнињод накардани эъломияњо ё дар онњо нишон додани маълумотњои 
нодуруст барои аз хизмати давлатї озод намудани хизматчии давлатї ва 
ба хизмати давлатї ќабул нагардидани шањрванд асос шуда метавонанд. 

Инчунин, тибќи талаботи ќисми 4 моддаи 156 Кодекси андози 
Љумњурии Тољикистон мўњлати пешнињоди (ќабули) эъломия оид ба 
андоз аз даромад то 1 апрели баъди соли њисоботї муќаррар карда шуда, 
дар банди 2 ќарори Њукумати Љумњурии Тољикистон аз 01.08.2005 № 289 
бошад мўњлати пешнињоди эъломияи мазкур барои шањрвандон њангоми 
дохил шудан ба хизмати давлатї пешбинї шудааст. 

Аз ин хотир, маќомоти њудудии андоз вазифадор карда мешаванд, 
ки љињати ќабули эъломия оид ба андоз аз даромад: 

- аз хизматчиёни давлатї дар мўњлати муайяншуда то 1 апрели 
баъди соли њисоботї; 

- аз шањрвандон њангоми дохил шудан ба хизмати давлатї дар 
давоми соли таќвимї мусоидат намоянд. 

